
valddet; go sivvotesvuođastæsek si Kristus vuosstai ječaidæsek bigjek, de naittalstuvvamen si læk,

12 ja sist dat duobmo læ, atte audeb loppadusa si læk doagjam.

13 Dasa vela si harjanek viesoi mield joavdeluššat, æi dušše fal si joavdeluššek, mutto arvotes saǥaid ja mænoid si adnek, ja hallamen si læk, mi i hæive.

14 De damditti aigom, atte nuorra læskak naittaladdek, manaid rieǥadattek, dalo audast morraš adnek, atte æi si maidegen sujaid vuosstaičuoǯǯoidi adde bahha saǥaid sin oaivvai sardnot.

15 Dastgo soabmasak jorggalam jo læk ječaidæsek satan bællai.

16 Jos oskolaš olbmast daihe nissonest læskak læk, de morraš adnusek si dai audast, ja i galga særvvegodde daiguim vaivašuvvut, vai rieftes læskaides audast dat matta fuol adnet.

17 Vuorrasak, guđek šiega audastčuoǯǯok læk, guoftgærdasaš gudnest adnujuvvut galggek; ænemusat si, guđek barggamen læk sarnedet ja oapatet.

18 Dastgo čal cælkka: ik galga njalme gidda čadnat vuovsast, mi bargga; ja bargge balkas ansašægje læ.

19 Ale vuosstaivalde maidegen vaiddelusaid guđege vuoras olbmu ala æreb guoft daihe golm duođaštegji mield.

20 Cuoigod sin, guđek suddoid dakkek, buokai čalmi audast, vai maida ærrasak balo valdaši.

21 Ibmel, ja hærra Jesus Kristus, ja valljujuvvum engeli čalmi audast du vuornotam dai ravvagi

